
საქართველოს  საგზაო ფონდის შესახებ


ეს კანონი ითვალისწინებს ფინანსური რესურსების შექმნას საერთო საავტომობილო გზების ქსელის განვითარებისა და შენახვისათვის და განსაზღვრავს საგზაო ფონდის საერთო სამართლებრივ საფუძვლებს, ამ ფონდის დანიშნულებას და გამოყენებას. 


მუხლი I. საგზაო ფონდის დანიშნულება 


1. საქართველოს საერთო სარგებლობის საავტომობილო გზების მოვლა-შენახვის, შეკეთების, რეკონსტრუქციისა და მშენებლობის, აგრეთვე სამეცნიერო-ტექნიკური პროგრესის და დარგის განვითარებასთან დაკავშირებული სხვა ხარჯების დასაფინანსებლად იქმნება მიზნობრივი, არასაბიუჯეტო საგზაო ფონდი. 


2. საქართველოს საგზაო ფონდის სახსრებს აქვს მიზნობრივი დანიშნულება და არ ექვემდებარება ამოღებას, ან იმ საჭიროებისათვის ხარჯვას, რომელიც არ არის დაკავშირებული საქართველოს საერთო სარგებლობის საავტომობილო გზების მოვლა-შენახვის, შეკეთების, რეკონსტუქციისა და მშენებლობის სამუშაოებთან, სამეცნიერო-ტექნიკურ პროგრესსა და დარგის განვითარებასთან, აგრეთვე საგზაო მართვის საკითხებთან. 


3. საქართველოს საგზაო ფონდის სახსრები ხმარდება საერთაშორისო,შიდასახელმწიფოებრივი და ადგილობრივი მნიშვნელობის საერთო სარგებლობის საავტომობილო გზების შენახვის, შეკეთების, რეკონსტრუქციის და მშენებლობის სამუშაოების,დარგის განვითარებასა და დარგში სამეცნიერო-ტექნიკური პროგრესის დაჩქარების ღონისძიებებს, აგრეთვე საგზაო მეურნეობის მართვის ხარჯების. 


4. საქართველოს  საგზაო ფონდს განაგებს საქართველოს საავტომობილო გზების სახელმწიფო დეპარტამენტი.(16.10.97. N 948 პარლამენტის უწყებანი N 44)


მუხლი 2. საგზაო ფონდის შექმნა და გამოყენება 


1. საქართველოს საგზაო ფონდის მიზნობრივი გამოყენების წესს განსაზღვრავს საქართველოს პრეზიდენტი. 


2. საქართველოს საავტომობილო გზების სახელმწიფო დეპარტამენტი ყოველწლიურად აქვეყნებს პრესაში საგზაო ფონდის სახსრების გამოყენების გეგმებს და მისი ხარჯვის ანგარიშს. 


მუხლი 3. საგზაო ფონდის შექმნის წყაროები 

საქართველოს საგზაო ფონდის მიზნობრივი არასაბიუჯეტო სახსრების შექმნის წყაროებია:

ა) საერთო სარგებლობის საავტომობილო გზებით სარგებლობისათვის გადასახადი;

ბ) ავტოსატრანსპორტო საშუალებების მესაკუთრეთა გადასახადი;

გ) საქართველოს ტერიტორიაზე ავტოსატრანსპორტო საშუალებების შემოსვლისათვის და ზენორმატიული დატვირთვისათვის გადასახადი;

დ) სესხებიდან, გამართული ლატარიებიდან, აქციების გაყიდვიდან და საჯარიმო სანქციებიდან, მათ შორის  საქართველოს ბიუჯეტის ასიგნებიდან საგზაო ორგანიზაციების ამონაგები. (31.12.2003 N 3179)
 მუხლი 4. ამოღებულია (31.12.2003 N3175)

 მუხლი 5. ამოღებულია (26.08.2003 N 3032 ძალაშია 2004 წლის 1 იანვრიდან)

 მუხლი 6 ამოღებულია


 მუხლი 7.ამოღებულია

            მუხლი 8. ამოღებულია(26.08.2003 N 3032 ძალაშია 2004 წლის 1 იანვრიდან)
 მუხლი 9. ამოღებულია (31.12.2003 N3175)

 მუხლი 10.  (31.12.2003 N3175)

მუხლი 11. საგზაო ორგანოების პასუხისმგებლობა 


საგზაო ორგანოების პასუხისმგებლობა საერთო სარგებლობის საავტომობილო გზებზე მდგომარეობისათვის განსაზღვრულია "საავტომობილო გზების შესახებ" საქართველოს  კანონის მე-19 მუხლით. 

მუხლი 12. გარდამავალი დებულება

ამ კანონის მე-4 მუხლის  მე-6 პუნქტი და მე-9 და მე-10 მუხლები ამოქმედდეს 2004 წლის 1 მარტიდან.  (31.12.2003 N 3179)
საქართველოს პარლამენტის 

თავმჯდომარე - სახელმწიფოს 

სპიკერი                                                             ვახტანგ გოგუაძე 

თბილისი, 

1995 წლის 2 სექტემბერი. 

